
送朱孟舒

作者：藍仁　明

本作品收錄於《藍山集/卷04》

秋風送别出閩闗，老桂吹香拂馬鞍。

分教往年曽北上，司征此日又南還。

詞林已富三冬學，雲路終期九萬摶。

愧我無成頭白盡，紫芝黄葉共空山。

窮鄉漸老不趨時，短褐飄蕭兩鬢絲。

秋色黄花聊冩興，陽春白雪愧來詩。

分氊潞水驚文采，攜酒芝山訪武夷。

不為送行徵一語，巷南巷北未相知。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

